
Te manglăn po but informàcia, àke o kontàkti: 
Tel: +32 273 33 462 E-mail: office@erionet.eu

I Evroputni Rromani Viramlin vaś Informàcia (ERIO) si jekh maśkarthemutni 
organizàcia advokaciaqi savi ispidel anglal politikani aj publìko diskùsia 
vaś o rromane bută dindoj informàcia e EU-aqe institùcie, e civìlo dostipe 
aj e raimàta. Pesqe buxle drakhinăça, i viramlin kamel te marel pes mamuj i 
rasistikani diskriminàcia mamuj o rroma prdal ȝanavipen, godipheripen aj 
ȝamavipen e politikenqo. 

www.erionet.eu - www.facebòk.com/erionet.eu - www.twitter.com/ERIO_EU

Vaś akaja publikàcia dia love vi i progràma e Evroputne 
Uniaqi PROGRESS. O informàcie so si ande akaja publikà-
cia na sikaven avtomatik i pozìcia ja i opìnia e Evroputne komisiaqi.

Anglivak

Pa sosθe akaja pustikorri?

Si pra vasno te ovel sarbarr o pherdo kotorlipe e rromenqo vaś o 
rroma te oven social andrećhivde. I rekomandàcia e Sombeśesqi 
pal o efikàso mezùre e rromenqe integraciaqe¹ phenel so o thema 
somdasne si te zorăren aj te “den dumo o aktìvo themutnipen 
e rromenqo vazdindoj lenqo sociàlo, ekonomìko, politikano aj 
kulturàlo kotorlipen and-o dostipen, maśkar aver p-o lokàlo 
nivèli, odolesqe so o aktìvo angaźuipe aj kotorlipe e rromenqo 
korkorre, maśkar aver prdal lenqe reprezentàntă aj organizàcie, si 
esenciàlo vaś o laćharipe lenqe ȝivipnasqe kondicienqo, sar vi vaś o 
phiripen anglal lenqe socialone inkluziaqo.”² O ćaćutno kotorlipe 
e rromenqo si musajutno vaś te oven o politìke baxtagorutne 
aj te ovel len pozitìvo impàkti p-o akala khetanimàta. O aktìvo 
kotorlipen e rromenqo and-o keripen, i implementàcia, o 
monitoring aj i evaluàcia e politikenqi aj e projektenqi si lipardo 
sofòra sar jekh esenciàlo eleèmnti vaś te laćhardŏl i efikasitèta e 
politikenqi. Misalaqe, o deśto princìpi e 10e khetanutne bazikane 
princìpe pal-o andrećhivipe e rromenqo akharel te ovel jekh 
“aktìvo kotorlipe e rromenqo”³ aj e EU-aqi rami vaś o themutne 
stratègie e rromenqe andrećhivipnasqe ȝi k-o 2020⁴ phenel so o 
themutne stratègie vaś o andrećhivipe e rromenqo (NRIS) musaj 
“te oven kerde, implementisarde aj monitorisarde k-o paśutno 
sombutipen aj biaćhavdo dialògo e rromane civilone dostipnaça”.

Madikh so i Evroputni komìsia akharda e thema somdasne te 

1 http://www.consilium.europa.eu/uedocs/cms_data/docs/pressdata/en/lsa/139979.pdf 
2 http://eur-lex.europa.eu/legal-content/en/TXT/?uri=CELEX:32013H1224(01) -  Point 2.8. 
3 http://www.coe.int/t/dg4/youth/Source/Resources/Documents/2011_10_Common_Basic_
Principles_Roma_Inclusion.pdf
4  http://ec.europa.eu/justice/policies/discrimination/docs/com_2011_173_en.pdf

angaźonen aktìvo aj ćaćikanes e rromen and-i implementàcia e 
strategienqi, akala khetanimàta pànda nane konsultime ćaćes. 
Vaś te paruvdŏl akaja situàcia, akaja pustikorri si kerdi te zorărel 
aj te del vast e aktivisten e rromane civilone dostipnasqe, sar vi 
e manuśen save planuin o progràme vaś te keren advokaciaqe 
kampànie te maren pen mamuj i diskriminàcia aj te zorăren 
penqe kompetènce p-i advokàcia kaj te phiren anglal and-i 
implementàcia e strategienqi, sar vi and-o politìke e anti-
diskriminaciaqe aj e socialone andrećhivipnasqe k-o evroputno, 
themutno aj lokàlo nivèli. 
  
Akaja pustikorri del undăripe sar te keres advokàcia vaś o 
andrećhivipe e rromenqo k-o lokàlo, themutno aj evroputno 
nivèli. Oj kerdili e ideaça so i advokàcia rromani bazome 
p-o khetanimàta si te ovel vazdini, śeral k-o nivèli e terenesqe 
grupenqo, drakhiněnqo aj organizacienqo, e musajutne 
informaciaça aj e advokaciaqe kompetencença vaś te mangel kaj 
e nevòje aj e prioritète e rromenqe te oven adresome. I res akala 
pustikorrăqi si te del undăripe e rromane aktivisten te planuin aj 
te keren ćaćutne aj efikàso àkcie advokaciaqe, te oven śunde aj 
te sarbarrăren o phiripe anglal e rromenqe integraciaqo pe sa i 
Evròpa. 

Madikh so akaja pustikorri si kerdi po anglal te ovel labărdi 
and-o àkcie e advokaciaqe vaś o andrećhivipen e rromenqo, oj 
śaj te labărdŏl vi avere manuśenθar save keren advokàcia, sar 
jekh labno savo del len vast ande penqi advokàcia pe jekh aver 
subjèkti. O jèktho kotor sikavel o generàlo princìpe e advokaciaqe 
vaś e rromenqo andrećhivipen. Pala lesθe, o dùjto kotor sikavel o 
procèsi e advokaciaqo padmad pal-o padmad aj sar kerel pes buti 

e mediaça. O trìto kotor del misala advokaciaqe aktivimatenqe. O 
śtàrto kotor si les ande lesθe butivarutne pućhimàta aj pharimàta 
so si len o rromane aktivìstă aj śajutne solùcie pala lenθe. 



10



11

Kotor 1

Introdùkcia k-i advokàcia

Kotor 1 – Introdùkcia k-i advokàcia

1.1 So si i advokàcia?

O res e advokaciaqo si te kerel influènca p-o keripe e decizienqo, 
p-o politìke aj/ja progràme k-o lokàlo, themutno, evroputno aj/ja 
maśkarthemutno nivèli.

I advokàcia si te…

•	 vakeres zorales vaś varekasqe
•	 des vast varekas te vakerel vaś pesqe
•	 mares tut vaś te hakaja ja vaś o hakaja varekasqe
•	 des dromavri jekhe problemaqo

I advokàcia si jekh metòda te…

•	 paruves aj/ja te keres influènca p-o politìke aj p-o praktìke
•	 paruves aj/ja te keres influènca p-o zorăqe relàcie
•	 paruves aj/ja te keres influènca p-o tordŏmàta aj phiravimàta

Viz, misalaqe, śaj te keres advokàcia kana kames te:

•	 vakeres vaś manuśenqe save naj śunde ja lença, dindoj len 
vast te mothoven penqo dikhipen aj te len penqe decìzie 
korkorre

•	 sarbarrăres kaj o palmukhline grùpe (sar misalaqe o rroma) 
ure that disadvantaged groups in society (e.g. Roma) te 
ovel len vipal ȝivipnasqe śajutnimàta sar i maźoritèta (sar 
misalaqe o gaȝe)

•	 mares tut mamuj o sociàlo avrićhudipen aj i diskriminàcia 
p-o but (misalaqe o rroma), save anen o uśtavipen aj o 
xasaripen lenqe hakajenqo

1.2 Varesave princìpe advokaciaqe p-o andrećhivipe 
e rromenqo

Madikh so i socio-ekonomikani situàcia e rromenqi ande 
verver thema somdasne śaj varekana te ovel verver, si varesave 
khetanutne bazìko princìpe save śaj te oven labărde sar khetanutne 
denominatòră aj save śaj te den tumen vast kana ȝamaven tumare 
advokaciaqe àkcie. 

Maśkar lenθe si o 10 khetanutne bazikane princìpe p-o 
andrećhivipen e rromenqo⁵ save lekhavda o Sombeś e Evroputne 
uniaqo:

1. Konstruktìvo, pragmatìko aj na-diskriminatòro politìke

2. Eksplicìto a na ekskluzìvo malavipen

3. Interkulturàlo metòda

4. Dikhindoj vaś o mainstream

5. Somȝanipe vaś i dimènsia e lingesqi

6. Nakhavipen e politikenqo bazome p-o pròve

7. Labăripe e Komunitetaqe labnenqo

8. Angaźuipe e regionalone aj e lokalone avtoritetenqo

9. Aktìvo kotorlipe e rromenqo

10. Active participation of the Roma

5 http://www.coe.int/t/dg4/youth/Source/Resources/Documents/2011_10_Common_Basic_
Principles_Roma_Inclusion.pdf

Kotor 2 

O procèsi e advokaciaqo

Part 2 - The advocacy process

I advokàcia si jekh dinamìko procèsi bute fazença. Si te dikhas o 
fàze e advokaciaqe sar vareso kovlo, odolesqe so on śaj te oven 
ande vipal vaxt ja jekh pal-i aver aj o procèsi śaj te irinŏl pe 
aver rig. Akate das tumen jekh gìda sar te phiren prdal o verver 
padmada vaś te ȝamaven tumare stratègie. Akala padmada si:

1. Identifikuin o buxlăripe e advokaciaqo

2. Identifikuin o pućhipe ja i iniciatìva

3. Identifikuin o audiènce

4. Cirden karing o arène e influenciaqe

5. Ȝamaven vasne mesàźe

6. Keren àkcie

7. Sar keren buti e mediença

8. Lovenqo vazdipe

9. Molden tumare zordimàta

Sxèma 1: O procèsi e advokaciaqo

1 - Identifikuin e advokaciaqo buxlăripe

     Savo si o nivèli me advokaciaqe akciaqo: lokàlo, themutno 
aj/ja evroputno? 

O angluno padmad kana ȝamaves ti àkcia e advokaciaqi si te iden-
tifikuis p-o savo nivèli kames te keres te aktivimàta. Sxaj te keres 
àkcia p-o lokàlo, themutno aj/ja evroputno nivèli. 
Po tele si varesave bută so musaj te les angl-i jakh kana les decìzia 
pal-o buxlăripe te advokaciaqo.

Sosqe p-o lokàlo nivèli?

•	 I praktìko implementàcia te advokaciaqe rezultatesqi ovel 
p-o lokàlo nivèli.

•	 O lokàlo avtoritète si odola save po hàri ȝanen pal-o 
evroputne politìke.

•	 O lokàlo nivèli si o palutno phandlipe e administrativone 
lancosqo savo ćhivel and-i praktìka projèkte aj labărel o 
love so si dine vaś lenqe.

Sosqe p-o themutno nivèli?

•	 O buderipe e aktivitetenqo pal-i sensibilizàcia aj o vazdipe 
e somȝanipnasqo p-o bută so phandlŏn e rromença musaj 
te kerdŏn p-o akava nivèli. 

•	 O ulavipe e strukturalone fondenqo aj e aźutipnasqo vaś o 
politìke pala save keras godipheripe si k-o vasta e themutne 
avtoritetenqe.

•	 O decìzie, o politìke aj o regulàcie kerde p-o themutno 
nivèli si nakhavde k-o lokàlo nivèli.

Sosqe p-o evroputno nivèli? 

•	 O buttă aj o pućhimàta so kames te vazdes si relevànto p-o 
sa o nivèlă. O problème e rromenqe nane jekh problèma 
izoluime k-o lokàlo ja k-o themutno nivèli. On si jekh 
pućhipe pe savo si laćhi artikulàcia p-o evroputno nivèli 
savo si and-i agènda e EU-aqi. Labăren o momentum.

•	 O evroputne decìzie si nakhavde k-o themutno nivèli. I 
EU mangel e themenθar somdasne te ȝan pal-o evroputne 
politìke aj legislàcia.

2 - Identifikuin o pućhipe ja i iniciatìva

     Savi si i ćaćutni aś e situaciaqi?
     Sosqe musaj te paruvas o bută?

Si vasno te identifikuin jekh pućhipe politikaqo savo kampel te 
ovel adresome. Si te identifikuin o pućhipe ja i iniciatìva pala savi 
kamen te keren advokàcia. So po laćhes te pinȝaren i situàcia, po 
zorale ka oven te pheren i godi e averenqi. Vaś akava padmad 
kampel kerdi jekh xor analìza e situaciaqi pe savi kamen te keren 
buti. Misalaqe, dikhlărindoj sar si i situàcia akana ka del tut vast 
te identifikuis sar si te ovel i situàcia pal odova. Pala so kerdan 
akaja analìza, atòska śaj te identifikuis so si te paruvdŏl, kon si te 
paruvel aj sosqe akava paruvipe si musajutno. 

Varesave pućhimàta k-o lokàlo nivèli:

•	 Vazden i idèa e rromenqe integraciaqi prdal o dombimàta e 
grupaça savi kamen te azban, ververe aktorença e situaciaqe 
aj e bare rajença so len o decìzie

•	 Pheren i godi e lokalone avtoritetenqi te keren o edukatìvo 
aj o kulturàlo progràme aj aktivimàta kadia kaj o dombipe 
e rromenqo te ovel ćhivdo andre lenθe

•	 Keren godipheripen vaś i transpozìcia e themutne 
strategienqi vaś i integràcia e rromenqi te ovel len o spòrti 
sar jekh labno vaś o procèsi e rromenqe integraciaqo and-o 
rajòni

•	 Keren prèsia p-o lokàlo avtoritète te transpozin o themutne 
stratègie vaś i integràcia e rromenqi k-o lokàlo nivèli aj te 

ćhiven and-i praktìka i rekomandàcia e Sombeśesqi

Varesave pućhimàta p-o themutno nivèli: 

•	 Pheren i godi e bare rajenqe so len o decìzie te ćhiven sar 
prioritèta ande lenqe themutne stratègie pal-i integràcia 
e rromenqi i integràcia e rromane ćhavenqi prdal o 
dombimàta

•	 Vazden jekh koalìcia k-o themutno nivèli e rromane bi-
raipnikane organizaciença vaś jekh po zorali advokàcia

•	 Keren godipheripen te ovel i rromani kultura ćhivdi and-i 
themutni kurikùla

•	 Keren prèsia p-o themutne avtoritète te transpozin ćaćes 
o themutne stratègie pal-i integràcia e rromenqi k-o 
themutno nivèli aj te ćhiven and-i praktìka i rekomandàcia 
e Sombeśesqi

Varesave pućhimàta k-o evroputno nivèli:

•	 Keren godipheripen vaś te ovel pinȝardo o genocìdi e 
rromenqo k-o evroputno nivèli

•	 I platfòrma te ovel primisardi sar jekh vasno partnèri vaś i 
promòcia e dombipnasqe edukaciaqi sar jekh labno vaś e 
rromenqo andrećhivipen aj o barabar tretmàno.

•	 Vazden i idèa e dombipnasqe edukaciaqi vaś aktìvo themutnipe 
sar jekh drom te phanden les e evroputne berśeça 2013 vaś aktìvo 
themutnipe.

3 - Identifikuin o audiènce

     Kas kamen te azban/te influencuin?

    Kon si o manuśa save si len i zor te keren decìzie (misalaqe i 
EU, o raimàta, o lokàlo avtoritète)? 

     Kon śaj te influencuil e manuśen save keren decìzie (misalaqe 
i media, o undărne)?

Pala so identifikuisarden o pućhipe aj o resa, musaj te alosaren 
e manuśen ja i grùpa kasqe kamen te bićhalen tumaro mesàźi. 
Tumare advokaciaqo mesàźi śaj te ovel bićhaldo ververe 
audiencienqe: o generàlo publìko, o bi-raipnikane organizàcie, o 
politikànă, raimàta ja aver struktùre so keren decìzie. Vaś tumare 
àkcie e advokaciaqe te ovel len efèkto, si but vasno tumen te 
arakhen kon si o manuśa aj o grùpe save si len i po bari influènca 
and-i umal phandle tumare aktivitetaça.

Si te ulaven duśles kon si o jekhtikane audiènce aj o dujtikane 
audiènce. 

-  Jekh jekhtikani audiènca si la ande laθe odola save keren o 
decìzie aj save si len avtoritèta direkt p-o rezultàti p-o savo si 
tumaro res.
 
-  O dujtikane audiènce si si manuśa aj grùpe save śaj te ovel 
len influènca p-o odola save keren o decìzie (p-i jekhtikani 
audiènca). On śaj te oven aleàtă (manuśa save den dumo tumare 
advokaciaqo res), neutràlă (manuśa save ni na den dumo ni nane 
mamuj tumare advokaciaqo res) aj oponèntă (manuśa save na 
den dumo tumare advokaciaqo res). 

Po tele si varesave misala pal-o jekhtikane aj e dujtikane audiènce.

Jekhtikane 
audiènce

Minìstri e edukaciaqo, somdasne e parlamentosqe, 
somdasne e evroputne parlamentosqe, Komisàră e 
Evroputne Uniaqe, śerutne e Evroputne komisiaqe 
DG-enqe ja Unitenqe, śerutne e foronqe. 

Dujtikane 
audiènce 

Vasne butărne e parlamentosqe somdasnenqe aj e 
Evroputne parlamentosqe, undărne e Edukaciaqe 
ministresqe aj e Premieresqe, vasne bi-raipnikane 
organizàcie, politikaqe butărne, organizàcie 
e dadenqe aj dajenqe and-o śkòle, sindikàte e 
siklărnenqe, gazète aj progràme radiosqe.

Tabèla 1: Misala e jekhtikane aj dujtikane audiencenqe

Ȝanimasqe: Zumaven te arakhen o karaxteristìke tumare 
audiencaqe. Misalaqe, arakhen kabor ȝanen on aj so 
gindin/sar dikhen on o andrećhivipen e rromenqo ja 
miazutne tème, aj lenqe interèsă. Sxaj te keren akava lokhes, 
drabarindoj lenqe opìnie and-e intervìste, vakerimàta thaj 
kola. Rodindoj pal-i audiènca savi kamen te azban, ka ȝanen 
val ka den on dumo tumari àkcia e advokaciaqi val na. 

Tìpi e au-
diencaqo

Ȝanipe Opìnie/
tordŏmàta

Interèsă

Defin-
isaren 
tumari 

audiènca

So ȝanel i 
audiènca pal-o 
rromane bută? 

Save si o opìnie 
aj o tordŏmàta 
e audiencaqe 

pal-o rromane 
bută?

Savo tìpi e interesen-
qo si la i audiènca 

(akala interèsă śaj te 
na oven phandle e 
rromane butěnça)?

Tabèla 2: Sar te azban i audiènca

Po tele si varesave misala sar te arkahen i relevànto struktùra, 
institùcia ja o relevànto manuś kasθe te ȝan tumare advokaciaqe 
akciaça. 

P-o evroputno nivèli

-  Evroputni Komìsia (Komisàră, śerutne e DG-enqe aj e 
Unitenqe):

•	 DG Justìcia:  te kerden advokaciaqi àkcia śeral vaś te maren 
tumen mamuj i diskriminàcia p-o rroma aj vaś o sociàlo 
andrećhivipe e rromenqoDG Employment, Social Affairs 
& Inclusion: if your advocacy action mainly aims for Roma 
social inclusion

•	 DG Butăripe, Sociàlo Bută & Andrećhivipe: te kerden 
advokaciaqi àkcia śeral pal-o sociàlo andrećhivipe e 
rromenqo

•	 DG Edukàcia & Kultùra:  te kerden advokaciaqi àkcia śeral 
vaś o fedederipe e edukativone situaciaqo maśkar o rroma 
aj/ja vaś i promòcia/o pinȝaripe e rromane kulturaqo

•	 DG Sastipe & Klièntă: te kerden advokaciaqi àkcia śeral vaś 
o fedederipe e sastipnasqe kondicienqe maśkar o rroma

•	 DG Buxlăripe: te kerden advokaciaqi àkcia śeral pal-o 
sociàlo andrećhivipe e rromenqo k-o thema save kamen te 
girden and-i EU

-  Evroputno Parlamènti:  Evroputne parlamentosqe ȝene 
angaźome k-o rromane bută ja k-o sarsavo relevànto subjèkti-  
Committee of the Regions
-  Evroputno Ekonomìko aj Sociàlo Komitèti
-  Komitèti e Rajonenqo
-  Mèdie k-o evroputno nivèli

P-o themutno nivèli

-  Themutno Kontaktesqi Viram pal-o rroma

-  Ministrìe e raipnasqe

-  Minìstri e socialone butěnqe

-  Themutne mèdie

-  Sindikàte

-  Policìa

P-o lokàlo nivèli

-  Rajonàlo śerutne aj lokàlo śerutne e foronqe 

-  Lokàlo mèdie

-  Sxkolaqe śerutne 

-  Dada/daja aj lenqe organizàcie

-  Sociàlo butărne

-  Sxkolaqe psixològă

-  Reprezentàcie e themenqe somdasne e EU-aqe

4 - Azban o umala e influencaqe

Si verver umala save śaj te kamen te azban vaś te keren influènca 
pe lenθe tumare advokaciaqe akciença. Akala umala si: legislatìvo, 
politikaqi, ekzekutìvo ja administratìvo. Sxaj te ćhinen tumari 
godi te maren p-i jekh ja pe po but akala umalenθar. Sxaj te kamen 
te dikhen p-o akala umala: 

-  P-o themutno aj lokàlo nivèli: politìka, ekzekutìvo aj 
administratìvo- European level: policy
-  Evroputno nivèli: politìka

Te ćhinden tumari godi te maren p-o politìke, varesave lenθar śaj 
te oven aba adoptisarde. 

Misalaqe: 

P-o themutno nivèli:

-  Themutne Stratègie vaś i Integràcia e rromenqi
-  Themutne progràme e śkolaqe/kurikùla

P-o nivèli e EU-aqe:

- I rami e EU-aqe vaś Themutne Stratègie vaś i integràcia e 
rromenqi
- Themutne Stratègie vaś i Integràcia e rromenqi
- EU-aqi Stratègia 2020
- EU-aqe Komunikàcie phandle e edukaciaça aj e 
maśkarkulturalone dialogoça 

- Rekomandàcia e Evroputne Komisiaqi “Investìcia p-o tikne: 
phagipe e dizadvandaźaqe ciklesqo”

Te na, śaj vi te dikhen karing iniciatìve save si p-o drom ja save 
ka kerdŏn po palal aj save si phandle e rromença, pe save śaj te 
kerdŏl godipheripen. 

Misalaqe:  

P-o themutno nivèli:

-  Transpozìcia e themutne strategiaqe p-o rajonàlo aj lokàlo 
nivèli
-  Trapnsozìcia e Sombeśesqe rekomandaciaqi pal-o efektìvo 
mezùre e rromenqe integraciaqe
-  Vasne themutne ondimàta phandle e rromença

P-o Evroputno nivèli:

- Rekomandàcie e Evroputne Komisiaqe vaś jekh efektìvo 
implementàcia e themutne strategienqi (kotar o progresesqe 
rapòrtă so kerel sarkon berś i Evroputni komìsia)
-  Sombeśesqi rekomandàcia pal-o efektìvo mezùre e rromenqe 
integraciaqe
-  Exploratòro opìnia lekhavdi kotar o Evroputno Ekonomìko 
aj Sociàlo Komitèti
-  Exploratòro opìnia lekhavdi kotar o Sombeś e Rajonenqo
-  Rezolùcie kotar o Parlamènti e Evropaqo
-  Ondimàta e Evroputne rromane platformaqe
-  Vasne evroputne ondimàta

5 - Ȝamaven mesàźe-klidă

     Ȝamaven o mesàśe ande jekh malavdo formàti 

     Identifikuin tumari audiènca aj adaptisaren tumaro mesàźi 
pala laθe

Pala so identifikuisarden tumare audiènce kas kamen te aresen, 
musaj te keren o precìzo mesàźă vaś lenqe. Sxaj te kamlon pen 
verver mesàźe vaś verver audiènce. Te śaj, tumaro mesàźi si te 
ovel: 

•	 duślo, te pherel i godi aj xarno
•	 sado aj dirèkto 
•	 dino dumo informaciença (misalaqe statistìke ja històrie), 

kana si

Sar te keren tumaro klidi-mesàźi?

Kàste keren tumaro mesàźi, śaj te labăren deklaràcie savença te 
pheren i godi e averenqi, labărindor i metòda “So/Sosqe/Sar”:

* So?

O “So” si odova so tumen kamen te aresen aj o sikavipe 
e problemesqo savo trebul te ovel adresome k-i tumari 

advokaciaqe aktivitèta. Akate śaj te labăren o rezultàte e 
rodimatenqe, te si, vaś te keren ilustràcia aj te den dumo 

tumaro suro, odova so kamen te aresen.

* Sosqe?

O “Sosqe” si i aś aj o vasnipe sosqe trebul kerdo vareso p-e 
jekh problèma. Akate śaj te liparen o laćho rezultàti so śaj 

anel i àkcia savi tumen roden aj/ja i negatìvo konsekvènca e 
inakciaqi.

* Sar?

O “Sar” sikavel o aktuàlo sugèstie aj rekomandàcie sar jekh 
problèma śaj te arakhel solùcia ja te ovel paruvdi. Akate 

śaj te den varesave àkcie so tumen mangen te kerel tumari 
audiènca. take.

Tabèla 3: I metòda “So/Sosqe/Sar”

Misal: Maripe mamuj i diskriminàcia e ćhavenqi aj e terne 
rromenqi and-i edukàcia

So? 
I diskriminàcia mamuj o rromane ćhave aj terne lel verver 
fòrme; ande laθe si racistikano zadipe, avrićhudipnasqe praktìke 
aj harasmènto kotar o siklărne, o butărne e śkolaqe ja e avere 
siklŏvnenθar. I diskriminàcia e rromane ćhavenqi ovel kana 
on bi khanćesqo aj butivar si chutine k-o “speciàlo śkòle” e 
siklŏvnença save si lenqe phares te siklŏn ja si len problème 
e śereça, sadaj odolesqe so on si rroma. And-o 2014 I ankèta 
pal-i edukàcia so kerda i Agència e bazikane hakajenqi (FRA)⁶ 
sikavda kaj and-o Cxèxo, and-o Ungriko, and-i Slovàkia aj and-i 
Grècia, 33% ȝi k-o 58% e rromane ćhavenqo and-i śkòla sine k-o 
klàse kaj sa o tikne ja but lenθar sine rroma.

Sosqe?
O agor e diskriminaciaqo and-o śkoluipe vaś o rromane ćhave 
aj terne ovèla les hàsna na sadaj e rromenqe no e themutne 
ekonomiaqe aj sa e dostipnasqe general. 

Sar? 
- Si nevòja te vazdinŏl o somȝanipe pal-o mexanìsme vaś i 
prevència aj o adresipe e diskriminaciaqo and-i edukàcia, 
majbut maśkar o minoritètă. 
- Keren i promòcia e trainingenqi pal-o ververipe vaś sa 
o profesionìstă e śkolaqe, o sociàlo butărne aj e śkolaqe 
psixològă vaś te ovel and-i śkòla jekh ambiènti savo respektuil 
aj lel angali o ververipe e siklŏvnenqo.

Tabèla 4: Misal sar te keren jekh mesàźi advokaciaqo

6 http://fra.europa.eu/en/publication/2014/education-situation-roma-11-eu-member-states

6 - Keren tumare advokaciaqo plàni aj ȝan

Pala so kerden tumare advokaciaqo mesàźi, si tumen te den les 
k-i audiènca ja k-o audiènce kaj kamen te azban. Sxaj te trebul 
tumenqe te nakhaven o mesàźi ande verver ćhanda aj te labăren 
verver labne komunikaciaqe sarkone audiencaqe so alosaren. 
Alosaren jekh stratègia komunikaciaqi pe sar kamen te nakhaven 
tumaro mesàźi. Si verver metòde komunikaciaqe te keren akava, 
maśkar save:

•	 lila
•	 e-mailă
•	 telefòni
•	 maladimàta
•	 ondimàta aj kampànie

But kotar o metòde e komunikaciaqe liparde po opre śaj te 
labărdŏn khetanes. 

a) Lila, e-mailă aj telefònă

I dirèkto komunikàcia odolença save len o decìzie si jekh 
advokaciaqo labno savo si zoralo aj savo si les hasna p-o dikhan e 
lovenqo. Sxaj keren akava lilença, e-mailença aj akharipnaça k-o 
telefòni. Te lien decìzia te bićhalen lil, si te ȝanen kaj o lil aresel 
po zabades sar o e-mail ja o telefòni. O e-mailă aj o telefòni si 
po sigutne òpcie. Sarsavi metòda te alosaren, si te ȝanen kaj o 
manuśa save len decìzie si len pherde progràme butăqe aj naj len 
but vaxt. Thavdal, kana len kontàkti lença, si te mothoven duśles, 

xarnes aj precìzo so kamen te phenen. 

b) Maladimàta

O personàlo maladimàta e rajença so len decìzie si butivar o po 
lacho drom te nakhaven tumaro mesàźi aj te ovel tumen i sàma e 
audiencaqi savi kamen te azban. Sxaj vi te len kotor ande kidimàta 
aj ondimàta kaj śaj te arakhen manuśen save śaj te oven aleàtă. Sxaj 
len tumença aj te den k-i audiènca varesave printisarde materiàlă 
vaś te zorăren tumare argumènte (misalaqe lila, deklaràcie). 

c) Ondimàta aj kampànie 

O publìko ondimàta sar konferènce, trujale meza aj workśòpă śaj 
oven laćhe labne te nakhaven tumaro mesàźi. A, kàste ovel len 
efèkti, trebul te oven organizuime laćhes.  

O kampànie śaj te labăren len vaś te keren influènca p-o politìke, 
te vazden o somȝanipe pala jekh precìzo subjèkti aj te vazden o 
publìko supòrti. Vaś jekh kampània trebul jekh sado aj zoralo 
mesàźi. Maśkar aver misala kampaniaqe aktivitetenqe, o po tipìko 
si publìko ondomàta sar o demonstràcie, jekh ekspozìcia, petìcie, 
postèră aj pamflètă. 

Ȝanimasqe::

- Dikhen save śajimàta si k-o themutno ja maśkarthemutne vasne 
dàte, fèste ja aver bare divesa pe save śaj te keren ondimàta ja 
kamànie: o maśkarthemutno dives e holokaustesqe seripnasqo 
(27 Januàra), o maśkarthemutno dives vaś i eliminàcia e rasialone 

diskriminaciaqi (21 Tirdaraj) o dives e rromenqo (8 Grastornaj), 
o dives e rromenqe genocidesqe seripnasqe (2 Avgust), 
maśkarthemutno dives vaś o khosipe e ćorripnasqo (17 Oktòbra) 
ja o dives e manuśikane hakajenqo (10 Decèmbra).

- Vazden koalìcie aj phanden tumen manuśença aj organizaciença 
interesuime pal-o problème e rromenqe aj e anti-diskriminaciaqe. 
Dikhen te na oven paśe tumenθe aver grùpe save śaj te keren 
buti tumença aj te den tumen vast te buxlăren tumare mesàźe 
(misalaqe bi-raipnikane organizàcie). Kana kiden o zoră averença 
tumaro krlo ovèla po zoralo.

7 - Sar keren buti e mediença

I mèdia si jekh laćho labno vaś te nakhaven tumare mesàźe aj 
si hàsna te keren buti laça. Oj del tumen jekh śajipe te vazden o 
somȝanipe pal-o problème e rromenqe. O mèdie save si tumença 
śaj den tumen vast te buxlăren tumare mesàźe maśkar o generàlo 
publìko, te vazden o somȝanipe pal-o problème e rromenqe, 
te promovisaren i rromani kultùra, te phagen o stereotìpe aj o 
angladikhimàta. Kana arakhen i mèdia kaj trebul aj o subjèkte so 
oj ućharel, akava si tumenqe jekh strategìko aźutipe te nakhaven 
tumaro mesàźi aj te keren reklàma tumare projektosqe. I mèdia 
śaj te ovel vi jekh but laćho aleàti odolesqe so si la jekh bari ròla 
k-o godă e manuśenqe aj k-o lenqe dikhimàta aj opìnie. 

I buti e mediença mandavel te labăren elektronìko aj printisarde 
mèdie. Dikhen po tele i tablèla varesave misalença.  

Tìpi mediaqo Mediaqo personèli

Ràdio
Televìzia

Fìlmi aj vìdeo
Gazète

Mèdie online (blog, Facebòk 
ja Twitter)

Zxurnalìstă, reportèră aj 
korespondèntă

Scenarìstă aj editorialistă
Komentatòră, biumblavde 

lekhavne aj producèntă
Producèntă

Tabèla 5: Misala e medienqe aj lenqe personelenqe

Sxaj te keren buti e mediença vi lekhavindoj komunikàte e presaqe 
kaj den informàcia pala vasne situàcie ja ondimàta. 

Metòde sar te nakhaven tumaro mesàźi k-o mèdie

a) Vakerindoj e źurnalistença

O reprezentàntă rromane si te len sàma kasqe den intervìste aj si 
te den godi śukar sode śaj te patăn e źurnalisten. Musaj te pinȝaren 
e źurnalistes aj te arakhen so interèsi si les. Musaj, odolesqe so but 
źurnalìstă gaȝe si len tendènca generàlo te sikaven o problème 
e rromenqe and-o mèdie sar vazdine kotar lenqe personàlo ja 
editoriàlo dikhan, bi kerdo nijekh verifikàcia. Aćaral on sikaven 
i situàcia e rromenqi bi te len angl-i jakh o verver dikhimàta aj 
bi te ovel len bas informàcie, patăndor varesave xoxaimàta bi te 
verifikuin len, bi te verifikuin val o editoràlo pućhimàta si bazome 
p-o ćaće informàcie. Sartovel, o rroma save den intervìste musaj 
sofòra te vazden aj te dikăren jekh laćhi relàcia e źurnalisteça, 
odolesqe so laćhe relaciença keres vi laćhi kolaboràcia. Konȝăren 
tumen vaś i intervìsta, keren preparàcia aj vakeren xarnes, bi 
daraqo aj entuziàsto.

b) Komunikàte presaqe

O komunikàte e presaqe si jekh laćho labno te den informàcia 
k-o mèdie pala jekh ondipe, jekh projèkti ja jekh situàcia vaś o 
mèdie te ućharen la, te vakeren pala laθe. O komunikàte e presaqe 
labărdŏn vaś te des e źurnalisten jekh història kàste vakeren on 
p-i mèdia pala laθe. Kana keren jekh komunikàta presaqi, dikhen 



38

śukar kaj o po vasne informàce te oven k-o śird laqo, k-o śero, aj 
o generàlo informàcie tele - “kon, so, sosqe, kaj aj kana”. Cxhiven 
k-o agor o kontàkti vaś informàcia.

c) Sociàlo mèdie 

O sociàlo mèdie si jekh zoralo labno vaś te vazden o somȝanipe online. 
Vaś i efikasitèta lenqe labăripnasqi, si vasno te labăren o kanàlă so 
kampel.

O blògă si kanàle klidă vaś o buxlăripe tumare mesaźesqo ja 
mesaźenqo online. On śaj te seven verver resa aj varesave blogă 
si pal-o lokàlo ja themutne politìke, kana avera si len po but 
jekh evroputno buxlăripe. O blògă den jekh laćho śajutnipe e 
labărnenqe te ovel len diskùsia online aj debàte pal-o subjèkte 
phandle e rromença. 

O kùjbovă e socialone drakhinenqe sar o Facebòk (www.facebòk.
com) aj o Twitter (www.twitter.com) si sumnakune labne te 
bićhalen informàcie aj mesàźe tumare audiencaqe online. Sol duj 
den śajutnipe te barăren i màsa e suporterenqi aj e advokatenqi.

8 - Lovenqo vazdipe

     Roden love vaś te den dumo tumare àkcie 

Madikh so but aktivitète advokaciaqe śaj te kerdŏn bi lovenqo ja 
hàri lovença, aver aktivitetenqe kampen love. O love śaj te trebun 
vaś i pokin e manuśesqe ja manuśenqe save keren o aktivitète e 
advokaciaqe, vasc o pokipe e viramlinaqo ja aver aktivitète sar i 
preparàcia e dokumentenqi, o akharimàta k-o telefòni ja o ȝape 
and-o kidimàta. 

O xainga e lovenqe umblan pal-o nivèli kaj keren buti tumen 
(lokàlo, themutno ja evroputno). K-o lokàlo aj themutno nivèli 
varesave xainga si o lokàlo, distriktosqe aj o themutno raipen, o 
privàto sektòri, o themutno aj o maśkarthemutne bi-raipnikane 
aj maśkart-raipnikane organizàcie. K-o evroputno nivèli, i 
Evroputni Komìsia del “operating grants”, akava si jekh lovikano 
aźutipe vaś jekh organizàcia te kerel pesqi princiàlo buti ja varesave 
aver aktivitète. Plus akalaθar, i Evroputni Komìsia del dumo vi o 
pokipen e precizone projektenqe prdal o “calls for proposals” ja 
“action grants”. Dikhen amari publikàcia “Guidelines on how to 
apply for European Commission Funds”⁷  vaś po but informàcia 
pal-o pokimàta e evroputne komisiaqe. 

Ideal, si śukar te zumaven te arakhen love kotar verver xainga 
odolesqe so kadial ka ovel tumen po but mestipe aj kovlŏveripe 
k-i tumari advokaciaqi buti. Agoral,roden aj arakhen save 
organizàcie, struktùre ja institùcie save den love śaj te ovel len 

7  http://www.erionet.eu/doc-guidelines-ec-funds_2012

interèsi pal-o andrećhivipe e rromenqo aj o problème e anti-
diskriminaciaqe. 

Varesave metòde vaś te arakhen love:

•	 Keren ondimàta vaś vazdipe love: koncèrte, patĭva, thaj 
kola.

•	 Keren aplikàcia vaś gràntă kotar o fondàcie aj o 
maśkarthemutne agèncie

•	 Keren aplikàcia vaś gràntă aj projèktă kotar o lokàlo ja o 
themutno raipeLook for in-kind donations (equipment, 
office supplies, etc.)

9 - Molden tumare zordimàta

O moldipe tumare advokaciaqe akcienqo k-o agor śaj del tumen 
vast te federăren tumare avinde kampànie. Si vasno te molden 
tumari kampània aj tumare rezultàte vaś te arakhen so ȝal miśto aj 
so na ȝal, te federăren tumare avinde àkcie kàste ovel len po baro 
impàkti. Pućhen tumen:

		  Sode sas efikàso  tumare zordimàta?

		  So rezultàte areslen?

		  Sar śaj te ovel maj feder tumari advokàcia?

Kana molden tumare àkcie, siklŏn kotar odova so kerden aj ȝan anglal 
tumare akciença dindoj ćalno k-o laćhe kotora aj paruvindoj odova so 
na gelo laćhes. Vaś o moldipe, ȝan pal-o kritèră po tele.

Kritèri Pućhipe
Relevànca O subjèkti, val si pànda problèmi?
Eficiènca O metòde, val sas labărde eficient vaś o aktivitète 

planuime?
Efikasitèta Val kerdile o aktivitète sar sas te kerdŏn pal-o plàni?

Impàkti Val paruvda/federărda i àkcia e advokaciaqi o ȝivipe 
e rromenqo?

Vaxt-dikăripe Val ka ovel paruvipe pànda pal-o agor e aktivitetaqo/
projektesqo?

Tabèla 6: Kritèri

Kotor 3

Advokaciaqe aktivitète

Kotor 3 – Advokaciaqe aktivitète

Varesave idèe vaś advokaciaqe aktivitète…

-  Keren tumari petìcia, kompetìcia, thaj kola.

-  Lekhen artìkle pal-o andrećhivipe e rromenqo vaś o mèdie ja 
ćhiven len p-o internet (Facebòk ja Twitter, blog ja web-kùjbo)

-  Keren jekh ondipe (seminàri, workshop ja konferènca) pala 
jekh subjèkti phandlo e rromença angaźindoj o relevànto 
aktòră kotar verver umala

-  Keren jekh ekspozìcia fotonqi ja dombipnasqi sikavindoj 
verver aspèkte e rromane kulturaqe

-  Keren vìdeură te den informàcia pal-o problème e rromenqe

-  Keren prezentàcie and-o śkòle pal-i rromani kultùra

-  Keren kidimàta ja ondimàta e dadença/dajença te vakeren 
pal-o relevànto subjèkte phandle e rromença

-  Bićhalen jekh lil k-i lokàlo avtoritèta/śerutno e forosqo te 
mangen lesθar te implementisarel i themutni stratègia pal-o 
andrećhivipe e rromenqo (labăren amaro modèli⁸)  

-  Bićhalen jekh lil k-i themutni avtoritèta/śerutno e forosqo 
te mangen lesθar te implementisarel i themutni stratègia pal-o 

8     http://www.erionet.eu/from-words-to-practice_template-letters

andrećhivipe e rromenqo (labăren amaro modèli⁹)  

-  -	 Kontaktonen tumaro National Roma Contact Point aj 
keren buti paśutnes leça/laça (dikhen o kontàktă akate)¹⁰

-  -	 Organizuin jekh koncèrti kerindoj i promòcia e rromane 
muzikaqi aj kulturaqi, jekh teàtro te vazden o somȝanipe pal-i 
diskriminàcia k-i śkòla ja jekh debàti and--i mèdia pal-o stere-
otìpe e rromenqe

-  Organizuin jekh show k-o ràdio pal a radio show on the topic

-  And many more!

8     http://www.erionet.eu/from-words-to-practice_template-letters
¹⁰  http://www.erionet.eu/national-roma-strategies.htm

Kotor 4 

Vasne pharimàta anglal o 
rromane aktivìistă aj śajutne 

solùcie

Kotor 4 – Vasne pharimàta anglal o rromane 
aktivìistă aj śajutne solùcie

Akaja sèkcia sikavel o po vasne pharimàta savença maladŏn o rromane 
aktivìstă so ulavidle k-o training e ERIO-sqo pal-i advokàcia “Siklŏ sar 
te mares tut te hakajenqe” ¹¹.

Pharimàta Sxajutne solùcie

Vaś o bi-raipnikane or-
ganizàcie p-o evroputno 
nivèli: Sar te labăren o 
ȝanipe aj i ekspertìza 
e drakhiněnqi aj te 
miśkinen o lokàlo or-
ganizàcie somdasne te 
keren po bari influènca 
p-o decìzie so si line k-o 
nivèli e Evroputne uni-
aqo

•	 Pheren i godi e potencialone partner-
enqi kaj i buti p-o evroputno nivèli 
zorărel i drakhin aj kerel o pućhipe 
pala savo mardŏl pes po dikhŏver

•	 Sikaven e rromenqe kaj o resùrse si 
investuime sar kampel

•	 Kana mothoven e rromenqe sar 
lenqe hakaja si uśtavde, on śaj te ovel 
len motivàcia te angaźonŏn k-o or-
ganizàcie k-o lokàlo, themutno ja 
evroputno nivèli  

Tènsie maśkar o 
themutno nivèli aj e 
EU-qo nivèli: o na-
khavipe e mesaźesqo 
pal-i suplementàro mol 
e EU-aqe deciziaqe pro-
cesesqi prdal o som-
dasne e drakhinaqe

•	 Keren buti khetanes avere evroputne 
grupença sar on zumaven te mo-
bilizinen o komunitète p-o precìzo 
pućhimàta aj pal odova phanden 
les k-i jekh viram vaś te legaren les 
anglal k-o komitète e evroputne par-
lamentesqe aj pal odova zumaven te 
influenconen o procèsi e decizienqe 
keripnasqo

¹¹  http://www.erionet.eu/event-190614

Phares te miśkines e 
rromen te len kotor aj te 
advokuin vaś o rroma

•	 Organizuin e rromen vaś jekh 
frontàlo pozìcia

•	 Keren aktivitète vaś o vazdipe e 
kapacitetenqo vaś o rroma sar te 
advokuin vaś o andrećhivipe e 
rromenqo

Sar te keren ćekat so po 
laćhes k-o intervìste e 
gaȝikane źurnalistença 
ja sar te den anglal 
phare pućhimàta kotar 
o mèdie.

•	 Manipulàcia e medienqi k-o interèsi 
e bi-raipnikane organizacienqo

•	 Adaptàcia e vakeripnasqi pal-i eks-
periènca e źurnalistesqi aj lesqi umal 
e ekspertizaqi

•	 Fedederipe e ȝanipnasqo pal-o 
rromane problème k-o rrom savo 
pućhlŏl kaj te anel po laćho pinȝaripe 
k-o publìko aj laćhe angledimàta vi 
k-o bimalavde pućhimàta

Tabèla 7: Vasne pharimàta anglal o rromane aktivìistă aj śajutne solùcie

